
శశాంక విజయము










		
దొయ్యనికూర్ములుం దనరఁ దొయ్యలియున్ శశియున్ దివానిశం

బయ్యెడ నుండి రిట్లు మదనాహవమోహవశానురక్తులై.

	వ.	
అనుటయు.



	 115





	శా.	
ఆచంద్రాచలచందనాచలధరణ్యాకల్పకీర్తిప్రభా

శోచిష్కేశపటుప్రతాపశలభస్తోమికృతారివ్రజా

ధీచాతుర్యలసద్వచోవిజితమాధ్వీగోస్తనీపాణితా

క్వాచిత్కాంచితసత్కవిప్రవర వాగ్జాలప్రియంభావుకా.

	క.	
స్వామిద్రోహరగండా!

సామాదికచతురుపాయసాధనశౌండా!

శ్రీమద్గుణప్రకాండా!

హైమగృహాళిందపూర్ణహయవేదండా!

	స్రగ్విణీవృత్తము.	
దానధారాసుతా! ధర్మసత్యవ్రతా!

దీనరక్షాప్రియా! ధీరభావ్యోదయా!

భానుభాస్వద్ఘృణీ! బ్రహ్మవంశాగ్రణీ!

మీనలక్ష్మీకృతీ! మేరుభూభృద్ధృతీ!

	గద్య.	
ఇది శ్రీజానకీరామచంద్రచరణారవిందవందనకందళితానంద కందాళరామానుజగురుచరణసేవాసమాసాదితసాహితీవైభవ శేషము కృష్ణయార్య తనూభవ సుకవిజనవిధేయ వేంకటపతినామధేయప్రణీతంబైన శశాంకవిజయం బనుమహాప్రబంధమునందు దృతీయాశ్వాసము.

